
ACCESS – osnovni objekti 
 

Osnovni objekti baza podataka u Access-u su:  

1. Tabele (tables) 

2. Upiti (queries) 

3. Obrasci (forms) 

4. Izvještaji (reports) 

Tabele 
Baza podataka je kolekcija podataka koji se čuvaju u tabelama.  

 

Vrste u tabelama predstavljaju slogove ili zapise (record), a kolone predstavljaju polja (fields). 

Polje nije samo kolona, ono prestavlja i tip podataka. Svaki podatak u istoj koloni je istog tipa. 

(Npr. polje Prezime je tipa tekst, polje ID je tipa broj.) 

Isto tako, slog nije samo vrsta u tabeli. On predstavlja jednu cjelovitu informaciju.  

  



Obrasci  
Obrasci se koriste za unos, izmjenu i prikaz slogova. Oni se koriste radi pravilnog i lakog unosa 

podataka u bazu, a i za pregledan prikaz podataka iz baze. Rad sa velikim tabelama može biti 

konfuzan, ili je potrebno unijeti podatke za više povezanih tabela. Obrasci znatno olakšavaju taj 

posao. Dizajneri baza podataka obično dodaju i ograničenja na obrasce, tako da je nemoguće 

unijeti nepravilan sadržaj u bazu (npr. tekst u polju broj tel., email adresu bez znaka @ I sl.) 

 

Upiti 
 

Upiti služe za pretragu podataka iz jedne ili više tabela. Pokretanje upita je kao postavljanje 

detaljnog pitanja bazi podataka.  Kada se napravi upit u Accessu, definišu se uslovi pretrage da 

bi se pronašli tačni I odgovarajući podaci.  

Upiti su mnogo moćniji nego samo pretraživanje tabele. Pretraga tabele može pronaći 

odgovarajući podatak u tabeli, a upiti mogu da nađu podatke koji zadovoljavaju više složenih 

uslova.  

Npr. U bazi podataka  nekog hotela, pronaći sve goste koji su boravili  u hotelu prošle sedmice I 

ostali najmanje 3 dana.    



Izvještaji  
 

Izvještaji predstavljaju podatke u čitljivom obliku, pogodne za štampanje. Dizajnirani su tako da 

podaci zadovoljavaju određene uslove. Izvještaj se može generisati iz tabele ili na osnovu upita.  

 

 

 



 


